

ԱՄՓՈՓԱԹԵՐԹ  
«ԱՆԱԼԻՏԻԿ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼԸ ՆՎԱԶԵՑՆԵԼՈՒ, ԳՈՒՅՔ ՕՏԱՐԵԼՈՒ, «ԿՈՄԵՏԱ» ԲԱՑ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԼՈՒԾԱՐՄԱՆ ԳՈՐԾԸՆԹԱՑԸ ԿԱՆՈՆԱԿԱՐԳԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԳՈՒՅՔ ՏՐԱՄԱԴՐԵԼՈՒ  ՄԱՍԻՆ
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	         1. ՀՀ ֆինանսների նախարարություն
	06.06.2022թ.

	
	N 01/11-1/10299-2022

	      Նախագծի վերաբերյալ դիտողություններ և առաջարկություններ չունի։

	            2. Կադաստրի կոմիտե
	01.06.2022թ.

	
	N ՍԹ/5661-2022

	      Նախագծի վերաբերյալ դիտողություններ և առաջարկություններ չունի։

	   3. ՀՀ քաղաքաշինության կոմիտե
	06.06.2022թ.

	
	N 01/14.1/5777-2022

	      Նախագծի վերաբերյալ դիտողություններ և առաջարկություններ չունի։


	           4. ՀՀ էկոնոմիկայի նախարարություն
	       08.06.2022թ.

	
	      N 01/9216-2022

	Նախագծի վերաբերյալ դիտողություններ և առաջարկություններ չունի։

	             5. ՀՀ արդարադատության նախարարություն
	08.06.2022թ.

	
	N //24293-2022

	«Անալիտիկ» փակ բաժնետիրական ընկերության կանոնադրական կապիտալը նվազեցնելու, գույք օտարելու, «Կոմետա» բաց բաժնետիրական ընկերության լուծարման գործընթացը կանոնակարգելու և անհատույց օգտագործման իրավունքով գույք տրամադրելու  մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝
1. Նախագծի 3-րդ կետի 1-ին ենթակետում սահմանված երկամսյա ժամկետը  իրատեսական չէ, քանի որ համաձայն «Բաժնետիրական ընկերությունների մասին» Հայաստանի Հանրապետության օրենքի 36-րդ հոդվածի 5-րդ մասի՝ կանոնադրական կապիտալի նվազեցման հետ կապված կանոնադրության փոփոխությունների գրանցումը կատարվում է այդ փոփոխությունների մասին որոշումն ընդունելուց 60 օրը լրանալուց հետո։
Առաջարկում եմ նախագծի 3-րդ կետի 1-ին ենթակետում և 5-րդ կետում «երկամսյա» բառը փոխարինել «եռամսյա» բառով։   
2. «Նորմատիվ իրավական ակտերի մասին» օրենքի 14-րդ հոդվածի 5-րդ և 7-րդ մասերի համաձայն՝
«5. Ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
7. Օրենսդրական ակտի հոդվածները, մասերը և կետերը համարակալվում են արաբական թվանշաններով: Հոդվածում ենթակետերը համարակալվում են հայերենի այբուբենի փոքրատառերով: Հոդվածների և մասերի համարները տեքստից բաժանվում են միջակետերով, իսկ հոդվածների կետերի համարները` փակագծերով: Հոդվածում ենթակետի` հայերենի այբուբենի փոքրատառերով նշված համարները տեքստից բաժանվում են միջակետով»:
Ղեկավարվելով վերոգրյալ իրավանորմերի դրույթներով՝ անհրաժեշտ է Նախագծի 14-րդ կետի 1-ին ենթակետի դրույթները համարակալել:
	






1. Ընդունվել է
3-րդ կետի 1-ին ենթակետում և 5-րդ կետում «երկամսյա» բառը փոխարինել «եռամսյա» բառով։



2.Ընդունվել է։
Նախագծի 14-րդ կետի 1-ին ենթակետի դրույթները համարակալվել են:

	     6. Երևանի քաղաքապետարան
	   25.05.2022թ.

	
	N ԳՍ//13244-2022

	Նախագիծը 25.05.2022թ. դիրքորոշում ստանալու նպատակով ներկայացվել է Երևանի քաղաքապետարան, սակայն վերջինս մինչ օրս չի ներկայացրել Նախագծի վերաբերյալ իր կարծիքը։
Միաժամանակ ՀՀ կառավարության 25.02.2021թ. «Կառավարության աշխատակարգը հաստատելու մասին» թիվ 252-Լ որոշմամբ հաստատված աշխատակարգի 16-րդ կետի համաձայն «Կարծիքի ուղարկված նախագծերի վերաբերյալ մարմինները կարծիք են տալիս 7 օրվա ընթացքում, իսկ ծավալուն նախագծերի դեպքում (10 և ավելի էջ)՝ 10 օրվա ընթացքում:», իսկ նույն աշխատակարգի 18-րդ կետի համաձայն՝ «Եթե սույն աշխատակարգի 16-րդ և 17-րդ կետերում նշված ժամկետներում նախագծի վերաբերյալ կարծիք (եզրակացություն) չի ստացվում, ապա կարծիքը համարվում է դրական և նախագիծն առանց դրա ներկայացվում է վարչապետի աշխատակազմ՝ դրա մասին նշելով ամփոփաթերթում (այդ թվում՝ ուղարկման ամսաթիվը և գրության համարը): Այս դեպքում վարչապետի աշխատակազմը նախագծին ընթացք է տալիս առանց համապատասխան կարծիքների (եզրակացության)։»։
Հաշվի առնելով վերոնշյալը՝ Նախագիծը ներկայացվում է ՀՀ կառավարության քննարկմանը՝ առանց Երևանի քաղաքապետարանի դիրքորոշման։
	

	7. ՀՀ ՎԱՐՉԱՊԵՏԻ ԱՇԽԱՏԱԿԱԶՄ ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ
	28.06.2022թ.

	
	N02/16.11/20614-2022

	1. Նախագծով նախատեսվում է նվազեցնել «Անալիտիկ» փակ բաժնետիրական ընկերության կանոնադրական կապիտալը, օտարել ձեռք բերված գույքը, կանոնակարգել «Կոմետա» բաց բաժնետիրական ընկերության լուծարման գործընթացը և անհատույց օգտագործման իրավունքով գույք տրամադրել: Սակայն հարկ է նշել, որ նախագծի նախաբանում հղում արված չէ այն իրավական ակտերին, որոնց հիման վրա կառավարությանը լիազորություն է վերապահվում կանոնակարգել ընկերության լուծարման գործընթացը կամ կոմիտեին ամրացված գույքը տրամադրել անհատույց օգտագործման իրավունքով: 

[bookmark: _GoBack]2. Այս համատեքստում խնդրահարույց է նաև նախագծի 9-րդ կետով ամրագրված կարգավորումը, որով ՀՀ էկոնոմիկայի նախարարին հանձնարարական է տրվում «Կոմետա» բաց բաժնետիրական ընկերության լուծարման գործընթացը կանոնակարգելու համար բաժնետերերի ընդհանուր ժողովում ապահովել վերոնշյալ կետում նշված որոշման ընդունումը: 
	1. Ընդունվել է Նախագծի նախաբանում հղում է կատարվել նաև «Բաժնետիրական ընկերությունների մասին» Հայաստանի Հանրապետության օրենքի 27-րդ հոդվածին:
2. Նախագծի հիմնավորման մեջ ներառվել է տեղեկատվություն «Կոմետա» ԲԲԸ-ի բաժնետերերի վերաբերյալ։



